
   Юрататăп сана, сумлă иккĕ.

Эс ыт мар, яланах эс тĕкел.

Эс вĕç-хĕрсĕр инçет, эсĕ чикĕ,

Юрату çутнă уйăх-хĕвел.



Мăшăрпа çеç пĕччен çын малашĕ.

Яланах çывăх тусшăн кĕреш.

Хĕпĕртет епле амăшĕ-ашшĕ,

Сăпкара ярăнсан йĕкĕреш.



Мăшăр куçăн, ун хĕмлĕ илемĕн

Хăватне ĕненсе тăр чунтан.

Эс хăрах çунатпа çĕкленеймĕн

Чăн телей тӳпине нихăçан.



Кил, юлташлăх, пĕччен шанса ан тăр.

Ĕмĕр иккĕн пулар-и пĕрле?

Икĕпит текенни çеç путлантăр,

Иккĕрен вăл суйлатăр пĕрне.

  